
పరమయోగివిలాసము.












జదువక యింటికిం జనుదేర జనకుఁ 

డదలించి చదువలేదా యని యనిన 

నిన్నఁ జెప్పినయదే నేఁడుఁ జెప్పెడిని 

యన్న! నే నటఁ బోవ నన్న నాతండ్రి! 

అట్లైన నిన్న నీ కాతండు చెప్పి 

నట్టివేదము నచ్చునా చెప్పు మనినఁ 

గ్రన్నన నింతయుం గడమలేకుండఁ 

జెన్నార నంతయుఁ జెప్పిఁ చెప్పుటయు 

విని తండ్రి మిక్కిలి వెఱఁ గందుకొనుచుఁ 

దనయుని కఖిలవేదములుఁ జెప్పించి 

పరిణయం బొనరించి పటుతరబుద్ధి 

సరవి శాస్త్రంబులు చదివింపవలసి 

కోరి మహాభాష్యగురుఁ డనుపేరి 

సూరిసన్నిధిఁ గూర్మి చూలి శాస్త్రములు 

చదువుచుండఁగఁ జోళజనవరేణ్యునకు 

విదితశాస్త్రంబులు వివరించుకొనుచు 

హితుఁడైన నిజపురోహితుఁడైన సూరి 

ధృతి తనతోడ వాదింపంగలేక 

యున్న విద్వాంసుల నొండొండఁ బట్టి 

పన్నుఁ గైకొనుచుఁ దద్భాష్యదేశికుని

